
ABSTRAK 

 

 

Kajian ini bertujuan mengkaji kepercayaan matematik, amalan pengajaran matematik serta 

hubungannya terhadap penerapan nilai matematik semasa pengajaran matematik. Kajian ini 

menggunakan kaedah tinjauan dan berpendekatan kuantitatif serta dilaksanakan dengan 

menggunakan soal selidik. Kajian melibatkan 145 orang guru matematik Daerah Kerian yang 

dipilih menggunakan persampelan rawak secara berkelompok. Instrumen kajian yang 

merupakan soal selidik kepercayaan dan amalan  telah digunakan bagi mendapatkan 

kepercayaan matematik dan amalan pengajaran matematik guru matematik untuk mengenal 

pasti penerapan nilai yang wujud semasa pengajaran matematik. Dapatan kajian menunjukkan 

kepercayaan matematik yang paling tinggi dan positif adalah kepercayaan formalisme yang 

dikategorikan sebagai kepercayaan bebas nilai manakala dapatan bagi amalan pengajaran 

matematik yang paling tinggi dan positif juga adalah amalan pengajaran matematik 

formalisme  merupakan amalan bebas nilai. Analisis korelasi Pearson mendapati bahawa 

terdapat hubungan korelasi  yang sangat kuat dan positif antara kepercayaan matematik dan 

amalan pengajaran matematik dalam kalangan guru matematik sekolah menengah. 

Kesimpulannya, terdapat kecenderungan responden ke arah pemikiran mazhab formalisme 

dengan wujudnya hubungan antara kepercayaan matematik formalisme dan amalan pengajaran 

matematik formalisme. Implikasi kajian ini mendapati kewujudan hubungan antara 

kepercayaan matematik dan amalan pengajaran matematik amatlah penting semasa guru 

menjalankan pengajaran matematik kerana ianya menentukan penerapan nilai yang akan 

diterima oleh pelajar samaada bebas nilai mahupun sarat  nilai.  

BELIEFS AND PRACTICES OF TEACHING MATHEMATICS AND ITS 

RELATIONSHIP TO THE INCULCATION OF VALUES IN  

MATHEMATICS TEACHING 

 

 
ABSTRACT 

 

 

The purpose of this study is to identify the beliefs of mathematics, mathematics teaching 

practices and the relationship to the implementation of the mathematics values while teaching 

mathematics. This study used a survey method with quantitative approach. The study involved 

145 mathematics teachers in the Kerian district selected using cluster random sampling 

method. The research instrument was a questionnaire of beliefs in mathematics and practices 

have been used to identify the beliefs of mathematics, mathematics teaching practices and the 

relationship to the implementation of the mathematics values while teaching mathematics. The 

results showed that the highest and positive mathematical belief is the belief of Formalism 

were categorized as value - free, while the results for the highest and positive mathematics 

teaching practices is also the practice of Formalism which is the value - free practice. The 

results of the Pearson correlation analysis showed that there was a very strong correlation 

between beliefs of mathematics and mathematics teaching practices among secondary school 

mathematics teacher. In conclusion, there is a tendency of respondents to the formalist school 

and existence a strong relationship between formalism in mathematics beliefs and mathematics 

teaching practices. The implications of this study was  the existence of a relationship between 

mathematical beliefs and practices is very important while teaching mathematics because it 

determines the implementation of the mathematics values received by students either 

independent of value or laden with values. 

JPN                 Jabatan Pelajaran Negeri 

PPD                Pejabat Pelajaran Daerah 

PBT                Pihak Berkuasa Tempatan 

PDRM            Polis Diraja Malaysia 

PENDAHULUAN 

 

 

 

 

1.1 Pengenalan 

 

(Kementerian Pendidikan Malaysia,1992) telah menyatakan mengenai penerapan nilai 

yang menjadi agenda utama kurikulum pendidikan Malaysia, khususnya di sekolah 

menengah. Kesedaran mengenai kepentingan penerapan nilai melalui sekolah telah 

digariskan dalam Laporan Jawatankuasa Kabinet (Kementerian Pendidikan Malaysia, 

1988).  Chin dan Lim, 2001, Mohd Uzi, 2008, pula menyatakan nilai merupakan 

keutamaan peribadi berkaitan piawai (standard) individu bagi mempertimbangkan 

kepentingan atau faedah sesuatu perkara bagi mereka sendiri untuk berfikir dan 

bertindak. Nilai merupakan kecenderungan seseorang tentang bagaimana sepatutnya atau 

tidak sepatutnya bertingkah laku atau kecenderungan seseorang melakukan sesuatu 

perkara berbanding yang lain (Bishop, FitzSimons, Seah & Clarkson, 1999, Lim & 

Fatimah, 2002, Mohd Uzi, 2008,). Nilai membentuk domain afektif dalam proses 

pengajaran dan pembelajaran yang diajar secara tersirat dan tersurat dalam semua mata 

pelajaran di sekolah. Mata pelajaran Matematik di sekolah bertentangan dengan yang 

lain, dilihat seperti nilai bebas (Bishop, 1998).  

 

 Nilai matematik dalam pengajaran telah diperkenalkan oleh Alan Bishop (1988) 

yang memfokuskan kepada nilai yang berkait ideologi iaitu nilai rasionalisme dan nilai 

objektisme, nilai yang berkait sentimental iaitu nilai kawalan dan nilai kemajuan dan 

akhir sekali nilai sosiologis iaitu nilai keterbukaan dan nilai misteri. Kajian yang 

dilakukan oleh beliau menjurus kepada wujudnya nilai matematik itu serta bagaimana ia 

diterapkan di dalam pengajaran.  Selain itu juga, terdapat pengkaji lain seperti Wee & 

Alan, (2000); Juraidah & Nik Azis, (2008); Roslaini & Nik Azis, (2008), Mohd Uzi 

(2008) yang membuat kajian tentang nilai matematik yang terkandung dalam sukatan 

buku teks matematik bagi sekolah menengah.  

 Pengajaran matematik yang berkesan datangnya dari pengajaran yang sesuai serta 

berkualiti berdasarkan sistem serta standard pengajaran matematik sekarang (Nor’Ain, 

Noor Shah, Zulkifley, Muzirah, & Lim, 2010). Ini memang bertepatan dengan kehendak 

Falsafah Pendidikan Negara (1988) dimana terdapat tiga belas ciri penting dalam 

memastikan keberkesanan pendidikan diperoleh iaitu memperkembangkan potensi 

individu, menyeluruh dan bersepadu, insan yang seimbang dan harmoni, unsur intelek, 

unsur rohani dan emosi, unsur jasmani, kepercayaan dan kepatuhan kepada tuhan, rakyat 

Malaysia yang berilmu pengetahuan, rakyat Malaysia yang berakhlak mulia, rakyat 

Malaysia yang bertanggungjawab, rakyat Malaysia yang berkeupayaan menikmati 

kesejahteraan diri, rakyat Malaysia yang dapat memberi sumbangan dan akhirnya 

keharmonian dan kemakmuran masyarakat dan negara. 

 

 Antara pendekatan kualitatif (Wee & Alan, (2000);Mat Rofa (2002); Juraidah & 

Nik Azis, (2008); Roslaini & Nik Azis, (2008), Mohd Uzi (2008)) serta pendekatan 

kuantitatif (Seah & Bishop,(2002); Durmus & Bicak,(2006); Dede, (2010) telah 

dilaksanakan bagi mengkaji penerapan nilai matematik dalam pengajaran Matematik di 

sekolah.  Sebagaimana yang sedia maklum bahawa para pendidik memainkan peranan 

penting dalam proses pengajarn dan pembelajaran (Wiseman, D.L,Cooner, D.d., Knight, 

S.L 1999; Tickle, L. 2000) Keberkesanan dalam menyampaikan sesuatu isi pelajaran 

banyak bergantung kepada kepercayaan dan amalan pengajaran yang dimiliki oleh 

seseorang guru ( Knapp 1977; Gudmundsdottir 1991; Tickle, L. 2000) termasuklah 

penguasaan isi kandungan, pengetahuan tentang gaya pembelajaran pelajar dan strategi 

pengajaran pembelajaran (Shulman 1986; Even & Tirosh 1995). Pengetahuan tentang 

bagaimana menjadikan pengajaran sesuatu topik akan menjadi lebih mudah dan kaedah 

pengajaran yang sesuai untuk memahami sesuatu konsep adalah berkaitan dengan 

kepercayaan dan komitmen seseorang guru terhadap amalan pedagogi dalam bilik darjah 

(Fennema, Franke, Levi, Jacobs & Empson 1996; Swaffofd, Jones & Thornton 1997; 

Rohani 2012). 

 

Pada awal perkembangan matematik khususnya perkembangan sebelum Era 

Kecerahan Eropah di mana Matematik telah dilihat sebagai ilmu yang sarat nilai, dimana 

satu ilmu yang hidup dan berbudaya. Namun, apabila dunia Barat menganut fahaman 

Sekularisme menjelang kurun ke – 19, maka matematik dilihat pula oleh masyarakat 

barat sebagai ilmu yang bebas nilai. Di sini, matematik dilihat hanya berurusan dengan 

idea dan entiti yang abstrak berbanding bidang lain. Mat Rofa (2002), menyatakan 

bahawa pengajaran yang hanya memberi penekanan kepada pengetahuan kandungan dan 

prosedur akan melahirkan pelajar yang cekap matematik tetapi gagal memperluaskan 

nilai – nilai yang tersirat dalam matematik ke dalam pemikiran dan amalan mereka, 

justeru itu gagal memainkan peranan sebagai ahli masyarakat yang berkesan. Keadaan ini 

jika tidak dibendung akan memberi kesan yang besar kepada pencapaian matlamat 

pendidikan matematik di sekolah . Pandangan ini juga disokong oleh Nik Aziz Nik Pa 

(2003) yang menyatakan bahawa matematik bukan sekadar merupakan strategi untuk 


